
«Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի 

	1.ՀՀ ֆինանսների նախարարություն

	                     06.04.2022թ.

	
	N  01/8-2/5536-2022

	       Նախագծի 1-ին կետով նախատեսվում է որպես Հայաստանի Հանրապետությանը նվիրատվություն` ընդունել ՀՀ Արարատի մարզի Արտաշատ համայնքի Կանաչուտ բնակավայրի Պ.Սևակի փողոց թիվ 13/2 հասցեում գտնվող՝ 157 քմ մակերեսով պետական սեփականություն հանդիսացող անշարժ գույքի՝ ամբուլատորիայի, զբաղեցրած, օգտագործման ու սպասարկման համար հատկացված 0.03 հա բնակավայրերի հասարակական կառուցապատման հողամասի (այսուհետ՝ Գույք) նվիրատվությունը Հայաստանի Հանրապետությանը և Գույքն ամրացնել ՀՀ Արարատի մարզպետարանի աշխատակազմ պետական կառավարչական հիմնարկին:
Այս կապակցությամբ, հիմք ընդունելով «Տարածքային կառավարման մասին» ՀՀ օրենքի 7-րդ, «Կառավարչական իրավահարաբերությունների կարգավորման մասին» ՀՀ օրենքի 5-րդ և 19-րդ հոդվածների պահանջները, առաջարկում ենք Նախագծի 1-ին կետում «Արարատի մարզպետարանի աշխատակազմ պետական կառավարչական հիմնարկին», իսկ 2-րդ կետում «Հայաստանի Հանրապետության Արարատի մարզպետարանի միջոցների հաշվին» բառերը համապատասխանաբար փոխարինել «Հայաստանի Հանրապետության Արարատի մարզպետի աշխատակազմին» և «Հայաստանի Հանրապետության Արարատի մարզպետի աշխատակազմի միջոցների հաշվին» բառերով, ինչպես նաև Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» Հայաստանի Հանրապետության oրենքի 5-րդ հոդվածին:
	













Ընդունվել է։


	2. Պետական գույքի կառավարման կոմիտե

	28.03.2022թ.

	
	N01/11.4/2016-2022

	1. Նախագծի նախաբանում՝ «10.03.2022թ.» թվերը փոխարինել «2022 թվականի մարտի 10-ի» բառերով՝ հիմք ընդունելով «Նորմատիվ իրավական ակտերի մասին» Հայաստանի հանրապետության օրենքի 21-րդ հոդվածի 5-րդ մասի պահանջը։
Նախագծի 1-ին կետում՝ «վկայականի» բառը փոխարինել «վկայական» բառով։
3. Նախագծի 1-ին կետում՝ «Արարատի մարզպետարանի աշխատակազմ պետական կառավարչական հիմնարկին» բառերը համապատասխանեցնել «Կառավարչական իրավահարաբերությունների կարգավորման մասին» Հայաստանի Հանրապետության օրենքի 19-րդ հոդվածի 2-րդ մասի պահանջին։
4. Նախագծի 2-րդ կետում՝ «նշված հողամասի» բառերը փոխարինել «Գույքի» բառով և նույն կետում՝ «իսկ» բառը՝ «պայմանագրում սահմանելով, որ» բառերով։
5. Որպես նորմատիվ իրավական ակտի վավերապայման, Նախագծի վերջում լրացնել իրավական ակտը ստորագրող պաշտոնատար անձի պաշտոնը, անվան սկզբնատառը և ազգանունը։
	Ընդունվել է։

	3.ՀՀ կադաստրի կոմիտե
	30.03.2022թ.

	
	N  ՍԹ/3156-2022

	   Նախագծի 1-ին կետի «կադաստրային արժեքով» բառերից առաջ լրացնել «շուկայական արժեքին մոտարկված» բառերը։
	Ընդունվել է։ 

	3.Վարչապետի աշխատակազմ
	17.05.2022թ.

	
	N 02/16.16/15338-2022 

	1. Նախագծի նախաբանում հղում է արված ՀՀ Արարատի մարզի Արտաշատ համայնքի ավագանու որոշման: Սակայն հարկ է նկատի ունենալ, որ «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի համաձայն՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան: Հետևաբար գտնում ենք, որ ավագանու որոշումը չի կարող լիազորող նորմ հանդիսանալ:
1. Նախագծի 1-ին կետով նախատեսվում է ընդունել ՀՀ Արարատի մարզի Արտաշատ համայնքում գտնվող 0.03 հա բնակավայրերի հասարակական կառուցապատման հողամասի նվիրատվությունը: Մինչդեռ պարզաբանման կարիք ունի այն հարցը, թե ով է նվիրատվություն կատարող սուբյեկտը:
	Ընդունվել է։







[bookmark: _GoBack]Ընդունվել է։



